
	1. Արտաքին գործերի նախարարություն

	03.04.2024թ.

	
	N 1111/17465-24

	Ի պատասխան ՀՀ արդարադատության նախարարության ս.թ. մարտի 25-ի թիվ /10/11525-2024 գրության՝ «Հայաստանի Հանրապետության կառավարության 2010 թվականի սեպտեմբերի 9-ի N 1251-ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ, ստորև ներկայացնում ենք ՀՀ ԱԳ նախարարության դիտարկումները.
1. Նախագծի որոշման 1-ին կետի 2-րդ ենթակետը առաջարկում ենք վերախմբագրել, հաշվի առնելով այն, որ պատվավոր հյուպատոսների կողմից ղեկավարվող հյուպատոսական հիմնարկներին պատկանող տրանսպորտային միջոցները հաշվառվում այդ հիմնարկների (պատվավոր հյուպատոսների գրասենյակների) անվանմամբ, մինչդեռ, պատվավոր հյուպատոսներին պատկանող տրանսպորտային միջոցները՝ այդ անձանց անվանմամբ:	
2. Նախագծի «Ձև N3»-ի «տեսակ 14.2» և «տեսակ 14.2.1»-ում պատկերված «02H007AM»-ի փոխարեն լրացնել «13H007AM»:	
	

3. Միևնույն ժամանակ, Նախագծի ամբողջ տեքստում համապատասխան դրույթներում (տրանսպորտային միջոցների հաշվառման, փաստաթղթերի ներկայացման պահանջներին վերաբերող և այլն) փոփոխություններ կատարելու հարցում կարևորում ենք ՀՀ ներքին գործերի նախարարության կարծիքը:
	





1. Ընդունվել է
Նախագծում կատարվել են համապատասխան փոփոխություններ:




2. Չի ընդունվել 
Նախագծում համարանիշների տեսակները սահմանվել են ըստ ՆԳՆ կողմից ներկայացված առաջարկի:
3. Ընդունվել է ի գիտություն


	2. Ֆինանսների նախարարություն

	08.04.2024թ.

	
	N 01/11-1/7226-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի: 
	

			3. Ներքին գործերի նախարարություն

	12.04.2024թ.

	
	N 43/6/52727-24

	   1․ Առաջարկվում է շտկել նախագծի համարակալումը։
   

2․ Հաշվի առնելով իրավական որոշակիության սկզբունքը՝ անհրաժեշտ է նախագծով պատվավոր հյուպատոսներին հատկացվող հաշվառման համարանիշերը նախատեսել ամբողջական կազմով։ Ուստի առաջարկվում է նախագծի 11-րդ և 12-րդ հավելվածներում կատարվող փոփոխությունները շարադրել հետևյալ խմբագրությամբ՝ 
1) Որոշմամբ հաստատված 11-րդ հավելվածի՝
ա) 1-ին կետի 3-րդ ենթակետում «հյուպատոսական հիմնարկների» բառերից հետո լրացնել «պատվավոր հյուպատոսների» բառերը, իսկ 3-րդ ենթակետը լրացնել նոր «բ1.», «ե1.», և «ը1.» պարբերություններով՝ հետևյալ խմբագրությամբ.
«բ1. տեսակ 14.2, տեսակ 14.2.1` պատվավոր հյուպատոսների թեթև մարդատար, բեռնատար, բեռնաուղևորատար ավտոմոբիլների և ավտոբուսների,
ե1. տեսակ 17.1` պատվավոր հյուպատոսների տրիցիկլերի, քվադրիցիկլների, մոտոսայլակների և մոտոտրանսպորտային միջոցների (մոտոցիկլներ, մոտոռոլլերներ, մոպեդներ, մոտոսահնակներ),
ը1. տեսակ 20.1` պատվավոր հյուպատոսների ավտոմոբիլների կցորդների (ներառյալ տրիցիկլերի, քվադրիցիկլների, մոտոցիկլների, մոտոռոլլերների և մոպեդների հետնակցորդները),»,
բ) 11-րդ կետի աղյուսակի՝
1) 1-ին տողում «14» թվից հետո լրացնել «14.2» թիվը, 
2) 2-րդ տողում «14.1» և «20» թվերից հետո համապատասխանաբար լրացնել «14.2.1» և «20.1» թվերը,
գ) 5-րդ տողում «17» թվից հետո լրացնել «17.1»թիվը։
3) 15-րդ կետի աղյուսակի 3-րդ տողի՝ «Տեսակները» սյունակում «14», «14.1», «17» և «20» թվերից հետո համապատասխանաբար լրացնել «14.2», «14.2.1», «17.1» և «20.1» թվերը։

2) 12-րդ հավելվածի՝ 
ա) 8-րդ կետի 3-րդ ենթակետում «և հյուպատոսական հիմնարկների, դրանց անձնակազմերի անդամների» բառերը փոխարինել «, հյուպատոսական հիմնարկների, դրանց անձնակազմերի անդամների և պատվավոր հյուպատոսների» բառերով,


15-րդ կետում՝
1)  1-ին նախադասության մեջ «և հյուպատոսական հիմնարկների» բառերը փոխարինել «, հյուպատոսական հիմնարկների և պատվավոր հյուպատոսների» բառերով,




2) 2-րդ նախադասությունը շարադրել նոր խմբագրությամբ՝ հետևյալ բովանդակությամբ.
«Ընդ որում, լատիներեն «D» տառը պարունակող կարմիր հիմնագույնի համարանիշերը հատկացվում են ներկայացուցչության դիվանագիտական կազմին, լատիներեն «T» տառը պարունակող կարմիր հիմնագույնի համարանիշերը՝ տեխնիկական անձնակազմին սպասարկող, իսկ լատիներեն «H» տառը պարունակող կարմիր հիմնագույնի համարանիշերը՝ պատվավոր հյուպատոսների տրանսպորտային միջոցներին:»:


բ) «Ձև N 3»-ը լրացնել հետևյալ պատկերներով.
«		 
Տեսակ 14.2		Տեսակ 14.2.1
 02 H 07 AM		 02 H 07 AM
Տեսակ 17.1		Տեսակ 20.1
12 H 01 AM             02 H 11 AM »։





3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

4. Սույն որոշման գործողությունը տարածվում է նախքան որոշումն ընդունելը ծագած հարաբերությունների վրա։ 











5. Սույն որոշումն ուժի մեջ մտնելուց հետո մեկ ամիս անց պատվավոր հյուպատոսների՝ Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշմամբ հաստատված 11-րդ և 12-րդ հավելվածներով՝ դիվանագիտական կամ վարչատեխնիկական կազմին հատկացման ենթակա համարանիշեր ունեցող տրանսպորտային միջոցների հաշվառումը համարել ուժը կորցրած։







6. Հայաստանի Հանրապետության ներքին գործերի նախարարին՝ սույն որոշումն ուժի մեջ մտնելուց հետո Հայաստանի Հանրապետության արտաքին գործերի նախարարի կողմից ներկայացվող հայտերի հիման վրա ապահովել պատվավոր հյուպատոսների տրանսպորտային միջոցների վերահաշվառումը և սույն որոշման 2-րդ կետի 2-րդ ենթակետի «բ» պարբերությամբ նախատեսված համարանիշերի հատկացումը՝ մինչ այդ հատկացված համարանիշերի դիմաց (համարանիշերը վերադարձվում են հաշվառող մարմնին)։  
	Ընդունվել է
Նախագծում կատարվել են համապատասխան փոփոխություններ:
Մասամբ է ընդունվել
Նախագծում կատարվել են համապատասխան փոփոխություններ և լրացվել են ներկայացված առաջարկները՝ բացառությամբ ավտոմոբիլների կցորդների (ներառյալ տրիցիկլերի, քվադրիցիկլների, մոտոցիկլների, մոտոռոլլերների և մոպեդների հետնակցորդներ) մասով ներկայացված առաջարկի՝ այն հաշվառմամբ, որ պատվավոր հյուպատոսների կողմից ղեկավարվող հյուպատոսական հիմնարկներին մեկական համարանիշ հատկացվելու պարագայում ակնհայտ է, որ վերջիններս կցորդների և հետնակցորդների փոխարեն նախապատվություն կտան մարդատար, բեռնատար, բեռնաուղևորատար ավտոմոբիլի, ավտոբուսի, տրիցիկլի, քվադրիցիկլի, մոտոսայլակի, մոտոտրանսպորտային միջոցի համար հատկացված կարմիր համարանիշ ունենալուն:













Մասամբ է ընդունվել
Լրամշակված նախագծով առաջարկվում է Որոշմամբ հաստատված 12-րդ հավելվածի 8-րդ կետի 3-րդ ենթակետում «հիմնարկների» բառից հետո լրացնել «, այդ թվում՝ պատվավոր հյուպատոսների կողմից ղեկավարվող հյուպատոսական հիմնարկների» բառերը:

Մասամբ է ընդունվել
Լրամշակված նախագծով առաջարկվում է Որոշմամբ հաստատված 12-րդ հավելվածի 15-րդ կետի առաջին նախադասության մեջ «հիմնարկների» բառից հետո լրացնել «, այդ թվում՝ պատվավոր հյուպատոսների կողմից ղեկավարվող հյուպատոսական հիմնարկների» բառերը:
Չի ընդունվել
Արդարադատության նախարարության կողմից հանրային քննարկման դրված նախագծում նշված դրույթն ըստ էության ունի նույն ձևակերպումը՝ մեկ տարբերությամբ, մասնավորապես՝ սահմանվել է նաև, որ պատվավոր հյուպատոսների կողմից ղեկավարվող հյուպատոսական հիմնարկների տրանսպորտային միջոցներին հատկացվում է կարմիր հիմնագույնի մեկական համարանիշ: Ընդ որում, նշված կարգավորումն առաջարկվել է՝ առաջնորդվելով Վարչապետի հանձնարարականով:
Մասամբ է ընդունվել 
Նախագծում կատարվել են համապատասխան փոփոխություններ, չի ընդունվել միայն տեսակ 20.1-ի մասով ներկայացված առաջարկը՝ Ձեր 2-րդ առաջարկի կապակցությամբ սույն ամփոփաթերթում արտացոլված նույն հիմնավորմամբ:





Ընդունվել է
Նախագծում կատարվել են համապատասխան փոփոխություններ:
Չի ընդունվել
Նախ հարկ է նշել, որ իրավական հետևանքներ առաջացնելու առումով կարևորվում է իրավական ակտի ուժի մեջ մտնելը, քանի որ ուժի մեջ չմտած նորմատիվ իրավական ակտերն իրավաբանական ուժ չունեն (իրավական հետևանքներ չեն առաջացնում և իրավահարաբերությունների կարգավորման համար իրավական հիմք չեն): Միաժամանակ, նշված բնույթի ձևակերպում սահմանելու արդյունքում ակնհայտորեն որոշմամբ արձանագրվելու է, որ հետադարձ ուժ է տրվում քննարկվող որոշմամբ սահմանվող դրույթներին, որոնք մասամբ վատթարացնող բնույթ ունեն:

Չի ընդունվել
Նշված ձևակերպումը խնդրահարույց է այն իմաստով, որ պարզ չէ, թե ինչ է իրենից ենթադրում «դիվանագիտական կամ վարչատեխնիկական կազմին հատկացման ենթակա համարանիշեր ունեցող տրանսպորտային միջոցների հաշվառումը համարել ուժը կորցրած» եզրույթը՝ նաև հաշվի առնելով, որ Կառավարության 09.09.2010 թվականի թիվ 1251-Ն որոշմամբ իմաստով տրանսպորտային միջոցների հաշվառման գործողություններ են համարվում տրանսպորտային միջոցների 1) հաշվառումը, 2) վերահաշվառումը, 3) հաշվառումից հանումը:

Մասամբ է ընդունվել
Նախագծում քննարկվող կետն արտացոլվել է հետևյալ բովանդակությամբ. «Հայաստանի Հանրապետության ներքին գործերի նախարարին՝ սույն որոշումն ուժի մեջ մտնելուց հետո Հայաստանի Հանրապետության արտաքին գործերի նախարարի կողմից ներկայացվող հայտերի հիման վրա ապահովել պատվավոր հյուպատոսների կողմից ղեկավարվող հյուպատոսական հիմնարկների մեկական տրանսպորտային միջոցների վերահաշվառումը և դրանց սույն որոշման 5-րդ կետի 3-րդ ենթակետով նախատեսված մեկական կարմիր հիմնագույնի համարանիշերի հատկացումը՝ մինչ այդ հատկացված համարանիշների դիմաց (մինչև սույն որոշման ուժի մեջ մտնելը պատվավոր հյուպատոսների կողմից ղեկավարվող հյուպատոսական հիմնարկներին հատկացված կարմիր հիմնագույնի համարանիշները ենթակա են վերադարձման հաշվառող մարմնին)։»:  


	Վարչապետի աշխատակազմի պետաիրավական վարչություն
	14.05.2024թ.

	1․ Նախագծի 7-րդ կետով նախատեսվող կարգավորման ձևակերպումը խրթին է, ինչի արդյունքում անհասկանալի է առաջարկվող կարգավորման ղէությունը։
2․ Նախագծի վերոնշյալ կետի համաձայն՝ տրանսպորտային միջոցների հաշվառումից հանվելու գործընթացը պետք է իրականացվի վեցամսյա ժամկետում, մինչդեռ նախագծին կից ներկայացված հիմնավորման մեջ որևէ կերպ փաստարկված չէ նման ժամկետ նախատեսելու հիմնավորվածությունը։

	Ընդունվել է
Պատվավոր հյուպատոսների կողմից ներկայումս շահագործվում են «T» տառը պարունակող կարմիր հիմնագույնի համարանիշներ, որոնք Հանրապետության կառավարության 2010 թվականի սեպտեմբերի 9-ի N 1251-Ն որոշմամբ (այսուհետ՝ Որոշում) հաստատված 12-րդ հավելվածի 15-րդ կետի ուժով, հատկացման ենթակա էին բացառապես  դիվանագիտական ներկայացուցչությունների, հյուպատոսական հիմնարկների դիվանագիտական կամ վարչատեխնիկական անձնակազմին: Նման պայմաններում, Նախագծի 7-րդ կետի էությունը կայանում է նրանում, որ նշված անձանց հատկացման ենթակա, սակայն փաստացի պատվավոր հյուպատոսների կողմից ղեկավարվող հյուպատոսական հիմնարկներին հատկացված համարանիշներ ունեցող տրանսպորտային միջոցները ենթակա են հաշվառումից հանման (քանի որ վերջիններիս նշված նախագծով առաջարկվող փոփոխությունների ուժով հատկացվելու են «H» տառը կրող կարմիր հիմնագույնի մեկական համարանիշներ), ինչպես նաև սահմանվել է նշված գործընթացի կազմակերպման ժամկետ՝ վեց ամիս: Ընդ որում, նշված ժամկետի սահմանումը պայմանավորված է նրանով, որ նախագծի հանրային քննարկման փուլում «Պատվավոր հյուպատոսների միություն» հասարակական կազմակերպության կողմից ներկայացված տեղեկատվության համաձայն՝ ներկայումս հյուպատոսական հիմնարկներին սեփականության իրավունքով պատկանում են առնվազն երկուական տրանսպորտային միջոցներ, միևնույն ժամանակ, քիչ չեն այն դեպքերը, երբ նշված տրանսպորտային միջոցները ձեռք են բերվել վարկային միջոցներով կամ ֆինանսական վարձակալության պայմանագրով (լիզինգ), ուստի դրանց նկատմամբ առկա են ֆինանսական հաստատությունների և ՀՀ առևտրային բանկերի կողմից կիրառված օտարման սահմանափակումներ (արգելանքներ), ինչպես նաև պետական գրանցում ստացած գրավի իրավունքներ, որի արդյունքում ներկա պահին նշված տրանսպորտային միջոցների հարկադրաբար օտարումը հնարավոր չէ ապահովել: Նշվածով պայմանավորված՝ առաջարկվում է անցումային վեցամսյա ժամկետ, որպեսզի հնարավորություն տրվի այդ ժամանակահատվածում լուծել պատվավոր հյուպատոսների կողմից ղեկավարվող հյուպատոսական հիմնարկների մեկից ավելի տրանսպորտային միջոցների հաշվառումից հանելու խնդիրը: Այսինքն, ստացվում է, որ պատվավոր հյուպատոսների կողմից ղեկավարվող հյուպատոսական հիմնարկների՝ կարմիր հիմնագույնի համարանիշներ ունեցող մեկական տրանսպորտային միջոցները ենթակա են լինելու վերահաշվառման (Որոշման 2-րդ հավելվածի 13-րդ կետի ուժով տրանսպորտային միջոցի վերահաշվառում տեղի է ունենում ի թիվս այլ դեպքերի՝ նաև տրանսպորտային միջոցի համարանիշերի փոփոխության դեպքում), իսկ մեկից ավելի տրանսպորտային միջոցների հաշվառումից հանման համար տրամադրվելու է վեցամսյա ժամկետ:




